
  [image: 1.png]


  
    [image: ]

  


  
    


    Arthur Rimbaud


    Årstid i helvete


    Gjendikting ved Haakon Dahlen og


    etterord av Henning Hagerup


    Bokvennen • 2016

  


  
    


    Årstid i helvete

  


  
    


    * * * * *


    Før i tida, om eg hugsar rett, var livet mitt eit gjestebod der alle hjarte opna seg og alle vinar strøymde.


    Ein kveld sette eg Venleiken på fanget mitt. – Og eg fann henne bitter. – Og eg krenkte henne.


    Eg væpna meg mot rettferda.


    Eg flykta. Å trollpakk, å naud, å hat, det er til dykk eg har tiltrudd skatten min!


    Eg greidde å sløkkje alle menneskelege håp i mitt sinn. Som eit villdyr tok eg eit lydlaust sprang mot kvar glede for å kvele henne.


    Eg kalla på bødlane for å bite i børsekolvane deira mens eg gjekk under. Eg kalla på landeplagene for å bli kvelt med sand, med blod. Ulykka var min gud. Eg strekte meg ut i gjørma. Eg tørka meg i brotsverkets vind. Og eg spela vanvettet mangt eit godt puss.


    Og våren skjenkte meg idiotens fælslege latter.


    Men ganske nyleg, da eg var på nippen til å utstøyte det siste kvekk, kom eg på å leite etter nøkkelen til det gamle gjestebodet, der eg kanskje kunne få att appetitten min.


    Nestekjærleiken er denne nøkkelen. – Dette innfallet viser at eg har drøymt!


    «Du vil alltid vere ei hyene … osv.,» skrik djevelen, som krona meg med frydefulle valmuar. «Gå i døden med alle dine lyster, din egoisme og alle dødssyndene!»


    Å, eg har tatt på meg for mykje. – Men kjære Satan, eg bønnfell deg, sjå ikkje så bistert på meg! Og mens du ventar på dei få og små nedrige handlingane som er forseinka, du som elskar fråværet av beskrivande og belærande evner hos forfattarane, riv eg ut for deg desse avskyelege blada frå mi fordømmingsbok.

